ԱՄՓՈՓԱԹԵՐԹ
«ՀԱՅՏԱՐԱՐԱՏՈՒԻ ԿՈՂՄԻՑ ՆԵՐԿԱՅԱՑՎԱԾ ԴԻՄՈՒՄԻ ԵՎ ՓԱՍՏԱԹՂԹԵՐԻ ՀԻՄԱՆ ՎՐԱ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՄԱՔՍԱՅԻՆ ՀԱՅՏԱՐԱՐԱԳՐԵՐԻ ԼՐԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ՍՏԱՑՎԱԾ ԱՌԱՋԱՐԿՆԵՐԻ ՎԵՐԱԲԵՐՅԱԼ

	1․ Հայաստանի Հանրապետության էկոնոմիկայի նախարարություն
	20.06․2024թ.

	
	01/12217-2024

	Նախագծի վերաբերյալ առարկություններ և առաջարկություններ առկա չեն։

	  Ընդունվել է ի գիտություն

	2․ Հայաստանի Հանրապետության ֆինանսների նախարարություն
	01.07.2024թ.

	
	01/2-1/13770-2024

	Նախագծի վերաբերյալ դիտողություններ և առաջարկություններ առկա չեն։

	  Ընդունվել է ի գիտություն

	3․ Հայաստանի Հանրապետության արդարադատության նախարարություն
	24.07.2024թ.

	
	/27.4/29299-2024

	1. Նախագծի 9-րդ կետով նախատեսվում է, որ Դիմումատուն սույն կարգի 8-րդ կետով նախատեսված դեպքում վերադարձված դիմումի և փաստաթղթերի թերությունների շտկումից հետո իրավունք ունի կրկին դիմելու մաքսային մարմին` հայտարարագրի ներկայացման համար օրենսդրությամբ նախատեսված ժամկետում։
	Գտնում ենք, որ հայտարարագրի ներկայացման համար օրենսդրությամբ նախատեսված ժամկետ նախատեսելու կարգավորումը որոշակի չէ, քանի որ հասկանալի չէ, թե կոնկրետ ինչ ժամկետի մասին է խոսքը, իսկ օրենդրությամբ նախատեսված ժամկետը գտնելն ու ժամկետին հետևելը հավելյալ բարդություններ կարող է առաջացնել անձի համար: Հայտնում ենք, որ ժամկետը պետք է բավարար չափով որոշակի լինի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ, և նախատեսված ժամկետներում ևս մեկ անգամ դիմելու մաքսային մարմին: 
	Ուստի վերոնշյալ կետում անհրաժեշտ է հստակեցնել թե վերադարձված դիմումի և փաստաթղթերի թերությունների շտկումից հետո, անձը երբ իրավունք ունի դիմել մաքսային մարմին՝ հայտարարագիր ստանալու նպատակով:
	2. Նախագծի 11-րդ կետի համաձայն՝ Մաքսային մարմինը Հայտարարագրերի լրացման ժամանակ առաջնորդվում է հայտարարագրերի լրացման համար հայտարարատուի կողմից ներկայացված տեղեկություններով և փաստաթղթերով և պատասխանատվություն չի կրում հայտարարագրված տեղեկությունների արժանահավատության, ինչպես նաև մաքսային հայտարարագրմանն առնչվող գործառնությունների իրականացման ժամանակ բացահայտված իր կողմից իրականացված խախտումների համար։
	Հարկ ենք համարում մեջբերել Նախագծի 10-րդ կետը, որով նախատեսվում է, որ Մաքսային մարմնի պաշտոնատար անձի կողմից հայտարարագրերի լրացումն իրականացվում է հայտարարագրերի յուրաքանչյուր տեսակի լրացման համար՝ մաքսային օրենսդրությամբ սահմանված կարգերին համապատասխան։
	Վերոնշյալ կարգավորումների կապակցությամբ հայտնում ենք, որ խախտումներ իրականացնելու և սահմանված կարգերից շեղվելու պարագայում մաքսային մարմնին պատասխանատվության չենթարկելը խնդրահարույց է և լրացուցիչ հիմնավորման կարիք ունի:
	3. Նախագծի 16-րդ կետով նախատեսվում է, որ Սույն կարգի 13-րդ կետում նշված գործողությունների իրականացումից հետո մաքսային մարմինը 4 աշխատանքային ժամվա ընթացքում դիմումատուին է ներկայացնում լրացրած էլեկտրոնային մաքսային հայտարարագիրը՝ էլեկտրոնային եղանակով ստորագրելու և մաքսային մարմնին գրանցման համար ներկայացնելու նպատակով:
	Վերոնշյալով պայմանավորված անհրաժեշտ ենք համարում մեջբերել Նախագծի 13-րդ կետը, որի համաձայն՝ Սույն կարգի 8-րդ կետին համապատասխան ներկայացված հայտարարագրի լրացման վերաբերյալ դիմումատուի կողմից առարկությունների կամ դիտողությունների առկայության դեպքում, դրանց վերաբերյալ տեղեկատվությունը դիմումատուն մաքսային մարմնին է ներկայացնում հայտարարագիրը ստանալու օրվան հաջորդող 3 աշխատանքային օրվա ընթացքում էլեկտրոնային փոստի կամ Համակարգի միջոցով` ներկայացնելով նաև այդպիսի տվյալների ճշգրտման համար անհրաժեշտ տեղեկատվությունը։ Դիմումատուի կողմից սույն կետով սահմանված ժամկետում ներկայացվում են նաև ճշգրտման հիմնավորումները։ Առարկությունների կամ դիտողությունների բացակայության դեպքում` սույն կետով նշված ժամկետում և եղանակով հայտնում է դրա վերաբերյալ, և 14-րդ կետն, ըստ որի՝ Սույն կարգի 13-րդ կետով նախատեսված տեղեկատվությունը ստանալու օրվան հաջորդող 1 աշխատանքային օրվա ընթացքում մաքսային մարմնի պաշտոնատար անձը դրանք ներառում է հայտարարագրում, եթե հնարավոր է դիմումատուի կողմից ներկայացված տեղեկությունների ներառումը հայտարարագրում՝ առանց խախտելու հայտարարագրման համար օրենսդրությամբ սահմանված պահանջները։	
	Վերոնշյալից բխում է, որ առարկությունների բացակայության պայմաններում էլեկտրոնային մաքսային հայտարարագիրը դիմումատուին կարգի 13-րդ կետում նշված գործողությունների իրականացումից հետո 4 աշխատանքային ժամվա ընթացքում ներկայացնելու կարգավորումը ճշգրիտ է, սակայն եթե առկա է շտկման ենթակա տեղեկատվություն, ապա 14-րդ կետով նախատեսված հավելյալ ժամանակի անհրաժեշտություն կառաջանա, ուստի առաջարկում ենք Նախագծի 16-րդ կետում «13-րդ» բառից հետո ավելացնել «կամ 14-րդ» բառերը:
	  1․ Ընդունվել է։ Եվրասիական տնտեսական միության մաքսային օրենսդրությամբ մաքսային հայտարարագրերի ներկայացման համար սահմանված են տարբեր ժամկետներ՝ կախված մաքսային տարբեր գործառնությունների իրականացման հանգամանքից։ Նշվածով պայմանավորված՝ նախագծի 9-րդ կետում հստակեցվել է, որ ժամկետները վերաբերում են մաքսային օրենսդրությամբ սահմանված ժամկետներին։









2․ Ընդունվել է ի գիտություն։ Մաքսային մարմնի պաշտոնատար անձի կողմից մաքսային հայտարարագիր լրացնելու դեպքում օրենսդրությամբ սահմանված կարգի խախտման հայտնաբերման պարագայում, մաքսային մարմնի պաշտոնատար անձի՝ պատասխանատվություն կրելու հետ կապված հարցերը կարգավորվում են «Մաքսային ծառայության մասին» օրենքով։










3․ Ընդունվել է, կատարվել է համապատասխան լրացում։


	4․ Հայաստանի Հանրապետության Վարչապետի աշխատակազմի իրավաբանական վարչություն
	08.08.2024թ.

	
	02/16.20/27282-2024

	Նախագծի 11-րդ կետի համաձայն՝ մաքսային մարմինը Հայտարարագրերի լրացման ժամանակ առաջնորդվում է Հայտարարագրերի լրացման համար հայտարարատուի կողմից ներկայացված տեղեկություններով և փաստաթղթերով և պատասխանատվություն չի կրում հայտարարագրված տեղեկությունների արժանահավատության, ինչպես նաև մաքսային հայտարարգրմանն առնչվող գործառնությունների իրականացման ժամանակ բացահայտված իր կողմից իրականացված խախտումների համար, մինչդեռ հիմնավորված չէ այն հանգամանքը, թե ինչու է մաքսային մարմինը ազատվում պատասխանատվությունից մաքսային հայտարարգրմանն առնչվող գործառնությունների իրականացման ժամանակ բացահայտված իր կողմից իրականացված խախտումների համար: Բացի այդ, հարկ է նկատի ունենալ, որ այդպիսի իրավահարաբերությունները չեն կարող դիտվել սույն կարգի կարգավորման առարկա՝ հաշվի առնելով լիազորող նորմի բովանդակությունը:
	  Ընդունվել է։ Նախագծի հավելվածով սահմանվող կարգի 11-րդ կետում կատարվել է համապատասխան փոփոխություն՝ հանվել են «իր կողմից իրականացված» բառերը։ Միաժամանակ, սույն ամփոփաթերթի 3-րդ բաժնի 2-րդ կետում նշվել է, որ մաքսային մարմնի պաշտոնատար անձի կողմից մաքսային հայտարարագիր լրացնելու դեպքում օրենսդրությամբ սահմանված կարգի խախտման հայտնաբերման պարագայում, մաքսային մարմնի պաշտոնատար անձի՝ պատասխանատվություն կրելու հետ կապված հարցերը կարգավորվում են «Մաքսային ծառայության մասին» օրենքի շրջանակներում։ Ինչ վերաբերում է հայտարարագրված տեղեկությունների արժանահավատության համար պատասխանատվությանը, ապա անհրաժեշտ է հաշվի առնել, որ նախագծով առաջարկվում է հայտարարատուներին օժանդակելու նպատակով իրականացնել մաքսային հայտարարագրի լրացում, ինչը չի ենթադրում հայտարարագրի լրացման համար ներկայացված տեղեկությունների արժանահավատության՝ նախապես ստուգում մաքսային մարմնի կողմից։ Հայտարարագրված տեղեկությունների նկատմամբ մաքսային հսկողությունը մաքսային մարմիններն իրականացնում են հայտարարատուի կողմից ստորագրված հայտարարագրի՝ մաքսային մարմիններին ներկայացումից և հայտարարագրի գրանցումից հետո։ Ինչ վերաբերում է հայտարարագրված տեղեկությունների արժանահավատության համար պատասխանատվություն կրելուն, ապա Եվրասիական տնտեսական միության մաքսային օրենսգրքի 84-րդ հոդվածի 3-րդ կետի համաձայն՝ այդպիսի պատասխանատվությունը կրում է հայտարարատուն։ Հետևաբար, հայտարարատուն կրում է պատասխանատվություն հայտարարագրում ներառված տեղեկությունների արժանահավատության համար՝ Եվրասիական տնտեսական միության մաքսային օրենսգրքին համապատասխան, իսկ մաքսային մարմնի պաշտոնատար անձի պատասխանատվության հետ կապված հարաբերությունները կարգավորվում են «Մաքսային ծառայության մասին» օրենքով։

	5․ Ֆինանսատնտեսական նախարարական կոմիտեի 26․08․2024թ․ կայացած նիստի արդյունքներով ներկայացված առաջարկներ
	26.08.2024թ.

